
KUALA LUMPUR: Ekuiti Nasional Bhd (Ekuinas) dan Kumpulan Wang Simpanan
Pekerja (KWSP) menganjurkan Forum Ekuiti Persendirian Malaysia bagi mempromosi
Ekuiti Persendirian (PE) sebagai kelas aset pelaburan menarik bagi pelabur Malaysia.

Forum dua hari itu yang bermula esok diadakan bagi meningkatkan kesedaran
masyarakat pelabur tempatan mengenai potensi nilai transformasi pelaburan ekuiti
persendirian, selain mengetengahkan ×rma PE sedia ada dengan matlamat
memperluaskan serta membangunkan ekosistem sektor PE negara.

Pengerusi Ekuinas, Raja Tan Sri Arshad Raja Tun Uda, berkata forum itu juga akan
menekankan kelebihan PE sebagai kelas aset pelaburan alternatif kepada institusi
pelaburan Malaysia.

"Kami harap usaha ini akan meningkatkan aliran pelaburan ke dalam ekuiti
persendirian yang masih agak kecil serta mempromosi Malaysia sebagai destinasi
pelaburan menarik termasuk dalam segmen PE," katanya dalam satu pertemuan di
sini hari ini.

Yang hadir sama dalam pertemuan itu, Ketua Pegawai Eksekutif Ekuinas, Datuk Abdul
Rahman Ahmad.

Forum itu yang bertemakan 'Ekuiti Persendirian sebagai Pemangkin Pertumbuhan di
Malaysia" akan menampilkan Ketua Pegawai Eksekutif KWSP, Datuk Shahril Ridza
Ridzuan dan Abdul Rahman sebagai pembentang kertas kerja serta beberapa kapten
×rma PE serantau termasuk Pengarah Private Equity KKR (Singapura) Terence Lee.

Ekuinas adalah syarikat pengurus dana ekuiti persendirian berkaitan kerajaan yang
ditubuhkan pada 1 September 2009 sebagai antara instrumen baharu yang mesra
pasaran untuk merealisasikan objektif Model Baharu Ekonomi (MBE).

Agensi itu mempunyai mandat untuk melahirkan generasi syarikat peneraju pada
masa hadapan menerusi pelaburan menggunakan model PE dalam peniagaan yang
berpotensi tinggi.

Sementara itu, Abdul Rahman berkata, segmen PE di Malaysia merangkumi kurang
daripada lima peratus daripada keseluruhan portfolio pelaburan institusi berbanding
antara 15 peratus hingga 20 peratus di peringkat global.

Sejak ditubuhkan hingga kini, Ekuinas yang menerima dana sebanyak RM2.4 bilion
atau 48 peratus daripada RM5 bilion yang diperuntukkan kerajaan di bawah
Rancangan Malaysia (RMK) ke-9 dan RMK-10, hingga kini sudah membuat 30
pelaburan bernilai hampir RM2.3 bilion.

Ekuinas akan melabur dalam sesebuah syarikat dalam tempoh tiga hingga lima tahun
sebelum membuat pelupusan sama ada dengan menjual atau menerusi tawaran
awam permulaan (IPO), dengan menyasarkan pulangan keuntungan sekurang-
kurangnya 12 peratus atau sasaran aspirasi 20 peratus.

PENGERUSI EKUINAS, Raja Tan Sri Arshad Uda (kanan) dan Ketua Pegawai Eksekutif Datuk

